
Kitso le Maletsatsi ba ipaakanya. Ba etela 
Malome Tsetsewa. Kitso o bakile dikuku. 
Maletsatsi o rata go apara mosese wa 
mebalabala.

A ka apara eng? A ka apara mosese wa 
mebalabala. O mo lekana botoka. Gape o 
rata mosese o go feta.

Ijoo! Maletsatsi ga a bone mosese wa 
mebalabala.

Mme o mo fa mosese o motala. O lebega a 
sa itumela. Maletsatsi ga a rate mosese o. 
Mme o a mo makalela.

Kitso a lebelela Maletsatsi ka go makala. A 
mo fa sekhete se se tala. Le sona ga a se 
rate.

Ka bonako Maletsatsi o bula raka ya diaparo. 
A tsena ka fa gare ga yona. A goga diaparo. 
Diaparo di gasagane, fela mosese ga o 
bonale.

Kitso o bona diaparo di gasagane. “Ijaa! 
Maletsatsi o dirile eng? Bona diaparo di 
gasagane.”

Maletsatsi a ya go lebelela mo teng ga lae 
ya ga Kitso ya diaparo. Mosese ga o bonale. 
Mme o dumisa koloi. Maletsatsi a emisa 
matsogo a hemela godimo. 

Maletsatsi a bula moteme wa diaparo. 
Diaparo di gasagane. Maletsatsi o lebelela 
eng? O lebelela mosese wa mebalabala.

Maletsatsi a boela a lebelela ka fa gare ga 
raka ya diaparo. A sela diaparo. “Bonang! 
mosese wa me ke o. O tsutsubane“ A ka dira 
eng?

Maletsatsi a sidilola mosese. A o apara. 
Mosese o mo dula sentle. A tsamaya a 
itebelela a lebeletse le Kitso.

Kitso a boka Maletsatsi, a re ke naletsana. 
Maletsatsi o ne a itumetse. Ba tsena mo 
koloing. Mme a re “Ga re a leta ka phoso.” 
Ba itumetse go leba ga malome Tsetsewa.

